
三叔碑

作者：羅隱　唐

本作品收錄於《全唐文/卷0896》

肉以視物者猛獸也，竊人之財者盜也。一夫奮則獸佚，一犬吠則盜奔。非其力之不任，

惡夫機在後也。當周公攝政時，三叔流謗。故辟之囚之黜之，然後以相孺子。洎召公不

悅，則引商之卿佐以告之（在《周書�君奭篇》）。彼三叔者固不知公之志矣，而召公

豈亦不知乎？苟不知，則三叔可殺，而召公不可殺乎？是周公之心可疑矣。向非三叔，

則成王不得為天子，周公不得為聖人。愚美夫三叔之機在前也，故碑。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

